1 Kolinti o
Polokafo mono wenena Kolinti
numudo minamo ya lufuwa kana

apito wi fulo gedami ka
Komu Ka

Polokafo Efesusi numudo minami kamenalo
ya Yesu koli kikito umamo wenena Kolinti nu-

mudo minamo ya lufuwa ama wi fulo gedami
ne. Kolinti ya numuna meya naba, Akaiya ebalo
Giliki mikau ya ne. Kolinti numudo minamo
wenena maleka ya Giliki wenena, ido maleka
ya Yuda wenena yauti wenena so loti ya neta-
mata naba ko namo wenena minoti, ido muki ya
mikaleka ka maninigu nemo wenena minafa, ido
suki goti ya ouni-luni-kani umuti, ukani-luni lalo

kolami mona nosdmamiasamami melemo idamo
ne.
Polo eba nedo-nedo moinami kamena lele (2)
yalo ya Kolinti wenena Yesu kala kuwa lalo

kana apito logimaito, ya wenena maleka seni-
muluni olu eleyapa wiyato, ikana eitini (18) ya
amoki lakoina minoto ka mono api gilibimo
wiye. (Aposolo 18:1-17) Ido fulo gedeito, yaloti
eba nedo-nedo monimo uto Yesu kala kuwa ya
wenena ma muki api gilibaito, ya Apolosi ya
Kolinti numudoka uto, wenenawa mono ka api
gilibami ne. Ido aiga ya Kolinti mono wenenawa
yate neta ma-mamu ya Polo loga o edenune, loti
koliti, lufuwa wi fulo edato, ya Polokafo oluto,
ido aya mono wenenawa yauti maleka yate mona
nosamami melamo kanina ya kolainako, yamu

godunagolowe, loto kolito, ido loga o nedamo
kanina yamu Kka itibito logiminagolowe, loto lu-
fuwa ama ya wi fulo gedami ne.

Lo oloto melami ka

1-2 Aiyo, linate Goti wenenala Kolinti numudo
monolo mau wi-wi amo, ya namo Polo, Kilisto
Yesu aposolola, Gotikafo kala lalo kito lonowalo
ya fulo nedaito olu minomo we, ya mono wene-
nate Sostenesite minoto, lufuwa ama ya wi fulo
gedowe. Eyalo.

Linate Kilisto Yesu lulau mino edeti fele-
gaga wenenala minenawae, loto olu eikawa wi

gedami, ya mika negu-negu Wekolate Yesu Kilisto
kuliyalo loumu-umu o minamo wenena muki
yaki lakoina felegaga wenena minenawae, loto
olu eikawa wi ledami ne. Amo ya Wekolate ido
Wekolanina ya minaiye.

3 Metefo Gotidokati ido Wekola Yesu
Kilistodokati ya nasafili mona ido you amene

mona ya linatedoka mino gedenaiye.

Goti ebola loumami ka .
4 Linate Kilisto Yesu lulau mino edamo we-
nena ya Gotikafo nasafili o gedami yamu namo

ya linatemu kolito siyane, lalole, loto loumu-

umu o minowe. > Moda kolafe? Kilisto lulau
mino edamo yamu amokafo mono lenawamo ka

ido kolinawamo ka mona-mona kati-manidigu
faitoto mele gimami, 6 ya Kilisto yamu lo oloto
melonimo ka ya linatedoka mino kikito gedaiye.

7 Yamu Gotikafo Ouna netalamatala muki faifa
gimami ya olu fuli loti, ya Wekolate Yesu Kilisto

oloto pinamile, loti kiyabala o minae. 8 Amokafo

ya Wekolate Yesu Kilisto kamenalalo ya lifi-
matina minamageto minenawae, loto linatedoka
lituma fi kiki lo gedami, ya mino gedemo idageto

kamena fuli lenami ne. 9 Goti ka onako limo
we yakafo Nalafo Wekolate Yesu Kilistoki koina

winawae, loto luti fiyami ne.

Mono wenena fokiti u filiga-aliga amo ka

10 Ena mono wenenane-motao, Wekolate Yesu
Kilisto kuliya yamu ya kati oluto ka ama
lenagolowe. Kolalo. Linate muki ka ailo-ailo loti
foki filiga-aliga &malo. Luti-kati mele lawoko oti,
kati lawoko Kkiti, u lawoko ageto minalo.

11 Aiyo, mono wenenane-motao, linate moila
fiyamo ka ya ilulu kuti lo-lo o minae, loti wena
Kloe wenenala yate lonomato kolomo ne. 12Moda
kolafe? Linate yauti mate ya Polo wenenala mi-
none, lato, ido mate ya Apolosi wenenala minone,
lato, ido mate ya Sifasi Pita wenenala minone,
lato, ido mate ya Kilisto wenenala minone, loti lo-
lo amo, 13ya nediti ya eti lotilo-lo o minae? Kilisto
ya fokito minaife? Ido namo Polo ya linatemu
kolito ya yofolo folomo nefe? Ido namo Polo
kuline loti mono noku wi gedamo nefe? 14-15 F’e,
wenena ma ya namo Polo kuline loti mono noku
wi ledamo ne, loti lotenawae, loto, nanimo ya
linate yauti ma mono noku wi gedamomo, yamu
ya siyane, lalole, loto Goti loumowe. Kilisipusite,
Gaiyusite, lele yako noku wi gedowe. 16 Ido ma
Sitefanasi wenenala yaki noku wi gedowe. Ido
liliga ma ya noku wi gedofemo, ido noku wi
gedamowe? Ya ma kane melaiye. 17 Kilistokafo
wenena mono noku wi gedemo unane, loto nilifi

melamaiye. E’e, kane kune lalo lo oloto melemo
unane, loto nilifi melaiye. Etito kala kuwa lo oloto
melemo, ya Kilisto ya yofola u fa neta otenaiye,

loto mikaleka ka manedeu nemo ka ma mene oto
adoto, amo kala kuwa yako lo oloto melemele o

minowe.

Goti aumala ya Yesudokako nemo ka
18 Y4 yofo yamu logimonimo ka ya u kopa
unawamo kanudo moinamo wenena koliti ya nei
ka ne, loti kolafa, ido olu omude ko minami
kanudo moinonimo wenena ya kawa kolito ya

Goti aumala ne, loto koli minone. 19 Yamu ya eti

limo,

Namo ka maninigu nemo wenena kanina ya olu
kopaitenagolowe. Ido kolife lamo wenena
kolamo ka ya koli fulitenagolowe,

loto ka mono lufuwau (Ais 29:14) ya nemo ne.

20 Ka maninigu nemo wenena ya ega ya minae?

Ido ka mono monawa api gilibamo wenena yaki

ega ya minae? Ido oiya ama minamo wenena

monanina yamu lodilumu oti, ka kona wi-wi amo
wenena yaki ega ya minae? Gotikafo mikaleka ka
manedeu nemo ka muki ya olu nei fi edaiye.

21 Koli minafe? Goti ka manenau nemo ka
aboga yakafo mikaleka wenena ka maninigu

nemo yauti monane kolife ddenawae, loto ko-
laima nenako, yamu lo oloto melonimo ka, ya nei
ka ne, loti kolamo ka yakafo koli kikitamo we-
nena olu omuni kenae, loto lalo kolaiye. 22 Yuda
wenena yate Goti aumala lilibinami neta ya lilibo,
loti lo-lo ae. Ido Giliki wenena yate ka manedeu
nemo ka maki kolinune, loti moni wili-wili ae.
23 Eti 0-0 afa, ido lamo ya Kilisto ya yofolo folami



1 Kolinti 1:24 \% 1 Kolinti 1:30

ka lo oloto mele-mele onimo, ya Yuda wenena
yate koliti lukafa-mesafa ato, ido ailo feka we-
nena yaki koliti ya nei ka ne, loti koli minae. 24 Eti
loti kolafa, ido Gotikafo lute fiyami wenena, Yuda
wenena, Giliki wenena, wenena maleka muki ya
Goti aumala ido ka manenau nemo ka muki ya
Kilistodoka ne, loto koli minone. 25 Yamu kolalo.
Goti kala kiyami ka ya nei ka ne, loti kolafa, ido
aya nei kawa yakafo mikaleka ka manedeu nemo
ka ya olu fulo ede minaiye. Ido Goti ya amika
melaiye, loti kolafa, ido aya amika melamima
yakafo mikaleka aumate ya olu fulo ede minaiye.

26 Yamu mono wenenane-motao, Gotikafo
linate luti fiyami wenena ya egaidana wenena

minae? Ya koti kolife lalo. Mikaleka wenena
yate geyamo, ya linatedoka ya ka maninigu

nemo wenena lawoko-lawoko ya minato, ido
auma wiyamo wenena yaki lawoko-lawoko ya
minato, ido onibo-menibo kulini nemo wenena
yaki lawoko-lawoko yako minae, loti linatemu
kolamo ne. 27 Eti loti kolamo, ya Gotikafo ka
maninigu nemo wenena ukanido kolinawae,
loto ka maninigu mindmami wenena ya luni
fiyaiye. Ido auma wiyamo wenena ukanido
kolinawae, loto aumani mindmami wenena ya
luni fiyaiye. 28 Ido wenena lunikafo ukani oluti
idamo wenena ya olu afima o gedenae, loto fa
wenena, geye nosdmami amo wenena, lumuti
minamo wenena ya luni fiyaiye.

29 Etito lute fiyami, ya mikalo wenena ma Goti
onobalalo ukani olu faka ddenagilae, loto lute
fiyaiye. 30 Linate Kilisto Yesu lulau mino edamo
mona ya moda Gotidokati ne. Etito Gotidokati

ya ka manedeu nemo mona, ido monate efe limo
mona, ido felegaga minonimo mona, ido lifimate
meina fi ledami mona, muki ya Yesudokako ne,
loto amodoka ekele ledami ne. 31 Aya yamu ya eti
limo,

We makafo kuliya olu faka lenae, loto kolitoma

ya Wekola kuliya yako olu faka lo,
loto ka mono lufuwau (Jer 9:24) ya nemo ne.

2

Polokafo Yesu yd yofola yamuko lo oloto

melami ka _
1 Etito ya mono wenenane-motao, namo linate-

doka omo, ya Goti yamu kolomo ka lo oloto gim-
inae, loto ka maneneu naba nemo ya kolinawae,
loto muludi dinami ka ma ddomo ne. 2 E’e, linate
minagu ya Yesu Kilisto kala kuwa ido ya yofolo
folami ka yamuko kolito logiminae, loto, ido ka
maleka yamu koldmenagolowe, loto auma wito

kolito linatedoka womo ne. 3 Ido linatedoka
minomo, ya aumane mindmaito, koli nomaito

ukane ololo oto minomo, 45 ya koli kikitenawamo
ya mikaleka wenena ka manedeu nemo ka ya
lituma fi kikito gedamenaiye. E’e, Goti aumala
yakafoko lituma fi kikito gedenagoliye, loto ka
mono lo oloto gimomo ya ka maneneu nemo ka
yauti kati oluto adomo ne. F’e, Ounaki aumalaki
linatedoka oloto piyaidoti ya lomo ne.

Goti Ouna mino gedami wenena yako Goti mon-
ala kolife lenawamo ka

6 Ido ka mono koli gedamo wenena kiliyanigu

minoto, ya ka manedeu nemo ka yauti logimigimi

oba, ido kawa logimonimo, ya mika amalo we-
nena ka maninigu nemo ka, ido we nabanina,
u kopa unawamo we ka maninigu nemo ka
yaidana oto logimdmone. 7 E’e, Goti ka manenau
nemo ka, momona ka, olu falukuto nemo ka ya
lo oloto mele-mele o minone. Kawa ya lalimo
lamenalaki oloto pito minenawae, loto Gotikafo
adeina mika kosina neta-mata olu oloto piyamoto
minami kamenalo, ya ka manenau nemo kawa
ya ne. 8 Kawa ya mikalo wenena we nabanina
kolife &damo ne. Kolamo neko, ya lamena aboga
Wekola ya ya yofolo ofdmagi ne. ° Yamu ya eti
limo,

Neta-mata wenena omunikafo agoti, kanikafo

kolamoti, lunikafo ma koldmamo neta-
mata ya Gotikafo wenena seni-muluni

umamo wenena olufe lo gedami neta ya ne,
loto ka mono lufuwau (Ais 64:4) ya nemo ne.

10 Netawa-matawa ya Gotikafo Ouna mino
ledami wenena ya olu oloto pi ledami ne. Moda
kolafe? Ouna yakafo neta-mata muki monanina,
ido Goti aimola falukami monala, muki ya koto
koli fuli lo minainako, olu oloto pi ledami ne.

11 Yamu kolalo. Kemakafo wenena ma kani
kiyamo ka ya kolinami ne? Kala kiyami we ouna

lulau nemo yakafoko kolinagoliye. Ido ayaidana
oto Goti kala kiyami mona ya wenena mate
koldmenagilae. Goti Ouna yakafoko kolinagoliye.
12 Yamu lamo ya mikaleka wenena monanina
yauti oude olamone. E’e, Gotikafo netala-matala
faifa lomami neta ya koti kolife lenawae, loto
amodokati ya Ouna ya olu minone. 13Ido netawa-
matawa ya lo oloto gimonimo ka ya wenena

ka maninigu nemo ka yakafo api lomdmami ne.
Ounakafo api lomamima nenako, wenena Ouna
mino gedami wenena ya Ouna kala ka ona kula
ya logimi-gimi o minone.

14 Wenena Goti Ouna mino geddmami wenena
ya Ouna monola kula ya nei ka ne, loti koliti
kolamenagilae. Ido kolinune, loti lenawamo
ya egaidana oti kolife lenawamo ne? Ouna
mino gedami yakafoko Kkolife lenawamoma
nenako, mino geddmami yamu ya wenenawa
ogofuti kolife ddenagilae. 15 Ouna mino gedami
wenena neta-mata muki koti kolife lenagilanako,
yamu wenena mate ogofuti monanina iya
meldmenagilae. 16 Yamu ya eti limo,

Wekola kalau nemo ka ya kemakafo kolito, ya
ogofuto api ilibinami ne?
loto ka mona lufuwau (Ais 40:13) ya nemo ne.
Etito nemo nefa, ido Kilisto kalau nemo ka ya
mino ledami ne.
3

Mono lono olamo wenena ya Goti lonola olamo

ka
IYamu mono wenenane-motao, namo komu ya

Ouna wenenala ka logimi-gimi omo ka ya linate
logiminae, loto kolofa, ido linate ya ogoufamae.
Linate ya faifa mikaleka wenena, Kilisto lulau
oiyako mino edamo nomilipa kefola yaidana oti
minanako, 2 yamu oudi wela-neta auma wiyami
neta ya ma gimamoto, aminako gimomo ne.
Oudi kobinala gedimo ya giminae, loto kolofa,
ido linate ogoufamamo ne. Ido oiya amaleka
yaki ayaidana oti ogoufdmae. 3 Faifa mikaleka

wenena yaidana oti minae. Moda kolafe? Linate
komumu witi moila fi-fi amo wenena ya faifa
mikaleka wenena keleti, mikaleka wenena ya-
maidana oti mona meleti moinae. 4 Linate yauti
ma yate Polo wenenala minone, lato, ido ma yate
Apolosi wenenala minone, loti lo-lo amo, ya faifa
mikaleka wenena yaidana oti minae.

5 Kati kife lalo. Apolosi ya egaidana we
ne? Ido namo Polo ya egaidana we minowe?

Faifa Wekola kouba-nabala we lono ka lolomaito
ya oluto mono logimoido, ya linate koli kikito

umamo ne. 6 Etito namo olu kifoneto, Apolosikafo
nonami olaifa, ido Gotikafoko kulawa olu oloto
piyaiye. 7 Yamu olu kifonimo wenena ido nonami
olu minamo wenena ya faifa wenena minoni-
nako, Goti kulawa olu oloto piyami we yamuko

lokele. 8 Olu kifonimo we ido nonami olamo we
ya litipe lako nenako, muki ya meinate ya lalimo

lonotelo iya meleto lomageto ya olunagolone.
9 Lonowa muki ya Goti lonola ne. Ido Goti lono-
lawa ya lakoina olomi we ya lamo ya minoiye. Ido
Goti lono kilala ya linate ya minae.

Mono lono olamo wenena ya Goti numunala

kuwamo ka . . _
Ido Goti numunala yaki linate ya minae. 10 Etito

Gotikafo lono nomaido, ayalo ya namo numuna
ku kolomo we kulakafo lagi fiyowe. Ido lagi
fiyodo, yaloti ya wenena mate numuna ya mene
oti ku-ku ae. Linate wenena yaida we yate kofe
loti ku minalo. 11 Lagi fiyomo ya Yesu Kilisto ya
ne. Ailo ma finawamo ya moda oldmenagoliye.
12 Ido lagi fiyodo, yaloti ya wenena mate nu-
muna mene oto kunawamo, ya ma golikafofe,

ido ma siluwakafofe, ido ma ani galalo wiyamo
yaidana kifana meinala naba idami kifanakafofe,
ido ma ya yékafofe, ido ma menefakafofe, ido
ma Kkile yawakafofe, neta yaidana-amaidana oti
kunawamo, 13 ya aiga, kamena nabalo ya lono
olu-olu onimo monate ya oloto pinagoliye. Ya
kamenalo ya yo naba famulakafo lono olu-olu
onimo mona ya mebemaba oto, ya monate apoli-
nagoliye. 14 Wenena mate numuna kunawamo ya
yokafo ddagetoma, ya meina olunagilae. 15 Ido
wenena ma lononina yokafo lo fuli lagetoma,
ya lononi, meinani muki ya u kopa unagoliye.
Wenenawa ya olu omuni kenagolifa, ido yoku
wadoti itibiti olamo wenena yaidana kelenagilae.

Mono wenena ya Goti felegaga numunala mi-
namo ka

16 Linate ya Goti felegaga numunala minato,
Goti Ounakafo lutigu mino gedami ya kolamafe?
17 Ido Goti felegaga numunala ya fele nemo
yamaidana oti linate ya minanako, wenena
mate numunala olu kopaitatoma, ya amokafo
ayaidana oto wenenawa olu kopa o gedenagoliye.

Mikaleka wenena kulini ya oluto idamenumo ka

18 Linate luti ya kola wiydmalo. Linatedokati
mate mikaleka oiya ama wenena kani koli lu-
nigu meleti, ka manedeu nemo wenena minone,
loti kani kinawamo wenena ya kawa koli fuliti,
wenena onobanido neidana oti moninawamo,
ya ka maninigu nemo wenena kula enagilae.
19 Mikaleka ka maninigu nemo ka ya Goti onobal-
alo ya nei ka ne. Yamu ya eti limo,

Ka maninigu nemo wenena ya wenenani koni wi-
wi amo kanu wado ya Gotikafo kilifu ku
gedeto, nela wi gede minaiye,

loto ka mono lufuwau (Jop 5:13) ya nemo ne.

20 Ido ka ma ya eti limo,

Ka maninigu nemo wenena kani ki minamo ka ya
fa neta 0-o minaiye, loto Wekolakafo koli
minaiye,

loto ka mono lufuwau (Sng 94:11) ya nemo ne.

21 Yamu mikaleka wenena kulini olu faka
ddalo. Neta-mata muki ya linatemu kolito mele

gedaiye. 22 Namo Polole, Apolosile, Sifasi Pitale,
ya linatemu kolito, kiyaba o gedalo, loto fulo
ledaito, ya mikalo neta-mata muki yaki, kofawa
minonimo ido folonimo yaki, neta-mata oiya
nemo neta ido aiga oloto pi-pi enami neta-mata
ya linate netaniko muki ne. 231do linate ya Kilisto
wenenala minato, ido Kilisto ya Goti wenenala ya

ne.
4

Wekola lonola olamo wenena ya monanina olu
oloto pinami ka
1 Etito ya linate lamomu kolinawamo, ya Kilisto
kouba-nabala we, ido Goti kala falukami ka kiya-
bala we ya minae, loti lamomu kolalo. 2 Ena
kiyaba lono olamo wenena ya koti efe lotiko
lonowa olunawamo yako wenabanina lalo geye-
nawamo ne. 3 Etito nanimo monane yamu ya
linatefe, ido mikaleka wenena ma yate ka ma
lenawamo, ya fa neta ne, loto kolowe. Ido
nanimo yaki monane yamu ka ma adenagolowe.
4 Namo lifimane minadmaiye, loto kolofa, ido eti



1 Kolinti 4:5 xii 1 Kolinti 4:9

loto kolomo yamu ya lifimane mindamaiye, loto
adenagolowe. FE’e, monane opoilami we lawoko
ya Wekola ya ne. > Yamu oiya amaleka ya linate
wenena monanina ya iya mele gedamalo. Faifa
kiyaba ato, Wekola itibito enami kamenalo ya
neta siniku falukuto nemo ya olu lamedoka oto
meleto, ido luteu kolonimo ka monawa yaki olu
lakoina oloto piyageto, ya ayalo Goti aimolakafo
monate opolito wenena muki inanimo gebonina
lenagoliye.

Kolinti wenena yate inanimo ukani-luni oluti
idamo ka

6 Ena mono wenenane-motao, kawa eti lomo,
ya linatemu kolito Apolosi ido namodoka ya
metolito loneto, ya linate ya mikalo we ma oluti
diti, ma oluti lumuti o ledeti, ya luti-kati oluti
ditenawae, loto, ya linate ya lamodoka metoliti
mono lufuwa ya olu fulamoti, kolife loti koli-
nawae, loto yamu lowe. 7 Kemakafo olu faka
lo gedaito ya ukadi-luti oluti idamo ne? Ido
neta-mata muki mino gedami neta yauti ya nena
neta Gotikafo gimamaiye? FE’e, muki ya moda
gimitaima nenako, gimdmamidana oti ya nediti
ukadi-luti oluti idae?

8 Linate ya oiya eti-mati moda ogofuti minafe?

Ido neta-mata ko namo wenena moda_ minafe?
Ido lamo fulo ledeiti, wenena ma kiyabani we-

nena nabanina builafe? Etiti builamo neko, ya
lalimo ya linateki lakoina wenabanina minoto
kiyaba o gedoniko ya lalo kologi ne. 9 Koli mi-
nafe? Gotikafo lamo aposolo we ya wenena muki
gegeka afima fulo ledami, ya lofo fulunawamo
wenena yaidana oto minoninako, mika kosina

enisole ido wenena, muki yate eleigiti leye minae,
loto kolowe.

10 Lamo Kilisto yamu kolito, ka manedeu
mindmamidana oto minonimo nefa, ido linate
ya Kilistodoka ka maninigu nemo wenenaidana
minone, loti kolae. Lamo amika mele minoba,
ido linate ya auma wiyone, loti kolae. Linate
kuliyai we ya diti minafa, ido lamo ya lumutoko
minonimo ne. 11 Adeinati ya kadunamu fuluto,
nomu kolito, ukadelo owo migoliko wiyonimo, ya
liyadoti lofenagiliko lomato, numude minamaito
minomo uto uto, oiya ama yaki moda ayaidana
otoko minone. 12 Etito minoto, ya lalimo adekafo

lono auma wito olu minone. Ka nosdmami lolo-
mamo ya itibito olu lalo o gede minone. Olu

nosamami o ledamo, keinawa ya fa mofu minone.
13 Kamade kiyamo ya olu you lo gedenumo ka
itibito logimi-gimi one. Lamo mikalo wenena
muki omunido ya moita neta, fuma nosamami
wiyami neta fulitenawamo yaidana oto minon-
imo, ya adeinati etito minomo dito dito, oiya ama
yaki moda ayaidana otoko minone.

Polo ya monanelo meyalo melalo, loto logi-
mami ka

14 Ena kawa lufuwa wiyomo yakafo olu uka-
dido koli gedenae, loto wiyamowe. FE’e, linate
ya sene-mulune gimomo nomilipane yaidana oti
minamo, ya kati oluto fuka ka ama lufuwa wiy-
owe. 15 Kilisto lulau mino edeti kiyaba o gedamo
we mumudi teni tauseni (10,000) yaidana oti
minomo wama nefa, ido mono metibo ya muki
minamae. E’e, namo ya Yesu Kilisto lulau mino

edeto kala kuwa lalo moda kana oto apito logi-
modo ya koliti, koli kikitamo yamu linate ya
namokafo kedomo, mono nomilipane ya minae.
16 Yamu kati oluto, ya namo monanelo meyalo
melalo, loto auma wito logimowe. 17 Aya yamu
ya mono nanefo sene-mulune umomo we Tim-
oti, Wekola lulau mino edeto monalalo melefe
lo moinami we ya ilifoneto, linatedoka wiye.
Amokafo ya namo Kilisto Yesu lulau mino edeto
mona melomo kanu ya mono wenena numudo-
namado logimito, gilibito, o-omo yama logim-
ageto ya kofa kolinawae.

18 Ena linate liligate lamodoka dmenagoliye,
loti namomu koliti, linanimo ukadi-luti oluti
di minafa, 19 ido namo Wekola lalo kolinaido
ya kamena fana dumageto linatedoka oto, ya

ukaniluni oluti idamo wenenawa ka_lenawamo
yako koldmoto, aumanina yaki apolito kolinae.

20 Goti kiyabate we wekudi kilalau minonimo
mona ya ka lenumo ma mindmaiye. E’e, aumala
olunumo ya ne. 21 Ena linate namomu nediye
loti senimulunigu ya koli minae? Linatedoka en-
amo, ya kefaki enafemo, ido sene-mulune gimito,
ounelune-kane you lenamiki enae? Kati kife loti
kolalo.

S

Kolinti mono wenena minagu ya kopa mona
naba oloto piyami ka
1Ena ka ma kolomo ya logiminagolowe. Kolalo.
Kopa olu onamo mona, nosa naba amami mona,
ya ailo feka wenena yaki lalo agamo mona, ya
we makafo melafo olonafo kopa olu onami mona,

ya linatedoka oloto piyaiye, loti lo minamo ya
kolowe. 21do linate ya nediti ukadi-luti-kati oluti
idae? Linate keina fuluti, monawa melami we ya
kiliyatigu yati fulo feka edamo neko, ya lalo agi
ne.

3Namo ukane ya faiga nefa, ido ounelune-kane
ya linateki minoto, kiliyatigu minomo yaidana
oto ya monawa melami we ya olu kalo mele
edetoma ne. ¢ Yamu linate ya Wekola Yesu
kuliyalo mau wiyagu, ya namo oune-lune-kane
linateki minoneto, Wekola Yesu aumala mino
gedageto, > yaidana we ya mikaleka ukana olu
kopa o edenaiye, loti Satani anau melalo, loto
logimowe. Eti o edenawamo, ya Wekola kame-
nalalo ya ouna olu omuna kenaiye, loti eti o edalo.

Mona nosamami melamo wenenaki koina
wiyamalo, loto logimami ka

6 Linanimo ukadi-kuliti olu faka lo-lo amo ya
nosamaiye. Beletiku ya yisi kefo efema fulato,
muki fudomo idami ya koldmafe? 7 Linate ya
beleti kofawa minenune, loti ya yisi lila fa mino
gedami ya olu fuli lo fulitalo. Moda kolafe?
Kilisto ya Goti Elita O Ledami sipisipi momola
ya ofato, lamomu kolito folamima nenako, yamu
linate minagu ya yisi ma minamaito ya minae.
8 Etito ya foli kamenawa naba yamu koliti, yisi
lila ya numuniguti olu fuli lo fulitamo yamaidana
oto lamo ya yisi lila, ya kopa mona ido koli
nosamami gimonimo mona ya olu fuli lo fulitoto,
yisi minadmami beleti yaidana oto oude-lute-kate
mo loto minoto, mona ona kulako meleto moni
minokele.

9 Ena lufuwa wi fulo gedomo, ya linate ya
kopa olu onamo wenenaki koina wiyamalo, loto
lufuwa wiyomo, 10 ya mikaleka ouniko mino
gedami wenena kopa olu onamofe, ido ko lalo-
talo meleti suki ka loti neta ugele olamofe, ido

neta koli umuti kouba-naba o edamo wenena
yamu ddowe. Yaidana wenena fulo gedenuwe,

lenawamo, ya oiya ama mikalekati u fuli lamo
neko, wenenawa fulo gedagi ne. 11 Ido lu-
fuwa wi fulo gedomo, ya mono wenenate ma
ya kopa olu onenawamofe, ido ko lalo-talo mele-
nawamofe, ido neta ma koli umuti kouba-naba o
edenawamofe, ido wenena kamani kinawamofe,
ido no noti luni-kani olu kopaitenawamofe, ido
suki ka loti neta ugele olunawamo wenena ya
monolo minagu yati fulo feka o gedeti, amoki
koina wiyamoti, neta ma lakoina analo, loto lu-
fuwa wi fulo gedomo ne.

12 Yamu kolalo. Wenena ma mono koldmoti,
feka fa minamo wenena ya namokafo egaidana

oto monanina opolito olu kalo mele gedenamo
ne? E’e, eti &menagolofa, ido linate ya linanimo
mono kiliyatigu ya wenena monanina opoliti olu
kalo mele gedenawamo ya moda lalo enaiye.
131do feka minamo wenena ya Gotikafo monan-
ina opolito olu kalo mele gedenagoliye. Yamu ya
eti limo,

Kopa moinamo wenena ya Kkiliyatiguti fulo feka o
gedalo,

loto ka mono lufuwau (Lo 13:5, 17:7, 19:19, 21:21,

22:21, 24, 24:7) nemo kalo ya moda meyalo

melalo.

6

Mono wenenatina olu kalo mele gedamalo, loto
logimami ka

1 Ena linatedokati makafo mono wenenala olu
kalo mele edenae, loto kolami we yakafo kawa ya
egaidana oto felegaga wenena minadoka lo oloto
meldmoto, ido monanina efe 4&dami wenena mi-
nadoka lo oloto melenami ne? 2 Aiga ya felegaga
wenena yate mikalo wenena muki ka ukanido
nemo ya olufe lenawamo ne, loti kolamafe? Etito
linate ya mikaleka wenena muki ka ukanido
nemo ya olufe lenawamoma nenako, yamu oiya
ama ya fa ka, mikaleka ka ma oloto piyagetoma,
ya linate ogofuti olufe 4denawafe? 3 Ido enisole
kanina yaki olufe lenumo ne, loti kolamafe? Etito
oiya ama ya mikaleka ka ma olufe lenumo ya
egaidana oto keina enami ne? 4 Ido mikaleka
ama ka oloto piyagetoma, ya linate kawa oluti,
fa wenena, monoku kulini mindmami wenena
minadoka ya uti, ka ya olufe lo ledalo, loti anigu
melamo, ya neditole? 5 Eti loto logimomo, ya
linate koliti ukanido kolinawae, loto logimowe.

Linate mono wenenatina ka ukanido ma oloto
piyagetoma, ya linate minagu ya ka manenau

nemo we, olufe lo gedenami we lawokoti ma
minamaife? 6 Aiyo, linate mono wenena yate
mono wenenatina olu kalo mele gedeti, ya mono
kolamamo wenenadoka ya kawa oluti wamo, ya
nedi-nedi ae?

7 Linanimotina ya ligiya ka lo yaleka-waka o
minamo mona yakafo moda lumu fou lotamo
monatina ya olu oloto pi gedaiye. Wenenatina

yate olu nosdmami o gedenawamofe? Ido ne-
tatina ipoti olunawamofe? Ya linate fa koito
gedamanako, ya nedito eti ae? 8 Ido fa koito
gedamenune, loti kolamo yako mindmaiye. FEe,

uti linanimo mono wenenatina olu nosamami o
gedeti, netanina kopa ipoti olu-olu amo ne.

9 Ido monanina efe ddami wenena ya Goti
kiyabate we wenaba monala, nomilipala iya
ku gedami monala ya oldmenawamo ne, loti
koldmafe? Linanimo luti ya kola wiyamalo. Kopa
olu onamo wenena, neta koli umuti kouba-naba
0 edamo wenena, we-wena ugele moinamo we-
nena, wemomo wenaidana ono gedamo wenena,
10 ugele olamo wenena, ko lalo-talo melamo we-
nena, no noti luni-kani olu kopaitamo wenena,
kamani kiyamo wenena, suki ka loti neta ugele
olamo wenena, yaidana wenena ya Goti kiyabate
we wenaba monala, nomilipala iya ku gedami
monala ya ma oldmenagilae. 11 Ido linate yauti
maleka komu moda ayaidana oti minamo nefa,
ido Wekolate Yesu Kilisto kuliyalo ido Gotite Ouna
yakafo oudi-luti-kati noku wito, olu felegaga o
gedeto, monanina efe limo wenena minae, loto lo
gedami ne.

Ukade ya Ouna Felegaga numuna nemo ka

12 Ena linate neta muki enumo neta fa enumo
ne, loti lo-lo afa, ido neta ma enumo ya ade
olu faka ddenami neta ne. Ido namo neta muki
enamo neta fa enafa, ido neta makafo ika oto
nela wi kedenae, loto o nedenami netalo ya
ekeldmenamo ne.

13 Kefa kobina ya sete-kofumawa netala nemo,
ido sete-kofumawa ya kefa kobina netala ne,

loti lo-lo afa, ido Gotikafo lelewai lakoina olu
fulageto mindamenagoliye. Ena ukade ya kopa olu
onenumo neta minadmaiye. E’e, Wekola netala
ne. Ido Wekola ya ukade kiyabala we ne. 14 Ido
Gotikafo Wekola olu nedi edami yaidana oto lamo
yaki amo aumalakafo olu nedi ledenagoliye.

15 Linate wukadi ya Kilisto ukana kofala-
anakiyana ne, loti koldmafe? Etito Kilisto ukana
kofala-ana-kiyana ya egaidana oto oluto kopa
olu onami wenalo ya ekelenamo ne? F’e, etito
mindmaiye! 16 We makafo kopa olu onami wena
ma olu onenami, lele ya ukani u lawoko enami
ne, loti koldmafe? Aya yamu ya eti limo,

Lele ya ukani u lawoko oti minenawaiye,

loto ka mono lufuwau (Stt 2:24) ya nemo ne.
17 Ido Wekoladoka ekelenami we ya Wekolaki
ouni-luni-kani u lawoko enagoliye.

18 Yamu linate kopa olu onamo mona ya meti
umuti koli walo. Kopa mona liliga muki me-
lenumo ya ukadeu dumaifa, ido kopa olu onamo
wenena ya inanimoni ukani olu kopaitae. 19 Ido
ukade ya Goti Ouna Felegaga numunala ne, loti
kolamafe? Lunigu minenaiye, loto Gotikafo Ouna
mele ledaima nenako, yamu linate ya ukadi-luti-
kati aboga mindmamo ne. 20 Meinatina naba
fiyaima nenako, yamu ukadiluti-kati yakafo Goti
kuliya olu faka lalo.

7

Olonafo wanafo kanina
1 Ena, linate lufuwa wi fulo nedeti, ka loga o
nedamo yamu lo oloto melenagolowe. Kolalo. We

makafo wena oldmoto minenae, loto minenami
ya moda lalo enami nefa, 2 ido kopa olu onamo
mona upatotenaiye, loti we yate ailo-ailo aimola
olonafo oluto, amote ekeleti minenawami, ido
wena yate ailo-ailo aimola wanafo mofu meleto,
amote ekeleti minenawami ya moda lalo enami
ne. 3 Ido wekafo ukaga ya ologafo e’e, loumu-
nanimo, ya lifima olutenae, loto, e’e loumdmo.
Ido ayaidana oto wenakafo ukaga ya wagafo
e’e, loumunanimo, ya lifima olutenae, loto e’e
loumamo. 4 Olonafo ukana ya aimola ya aboga
minamaiye. FE’e, wanafo ya aboga ne. Ido
ayaidana oto wanafo ukana ya aimola ya aboga
mindamaiye. E’e, olonafo ya aboga ne. S5 Etito ya
olonafo wanafo linate ukadi olu e’e, loti adalo.
Ido kamena ma ya Gotidokako kate ki umunaliye,
lotima, ya kamena amalo ya koli umunaliye,
loti, ido kamena malo ya kofa ekelenaliye, loti
kamena meleti moninawami ya lalo enami ne.
Ido kamenawa fuli lageto ya ukadi yo lotagetoma
ya Satanikafo kepa mele ledetenaiye, loti kofa
itibiti ekeleti minailo. 6 Kawa eti logimomo, ya
lo melami ka ddowe. Faifa linatemu kolito ya eti
loto logimomo ne.

71do wenena muki nanimo minomo yaidana
oti minomo wamo neko, moda lalo agi ne, loto
kolofa, ido wenena muki ya Gotikafo aumate ailo-
ailo lomami, ya ma gimi ailo ito, ido ma gimi ailo
ito, etito lumu-lumu o minaiye.

8 Etito ya we aumamo nomilipa, ido wena
oldmamo kipapa, ido wena-kena, ya namo wena
oldamomo yaidana oti linate faifa minomo di-
nawamo ya moda lalo enawae, loto logimomo

nefa, 9 ido kopa olu ondmenawamo aumanina
minamagetoma, ya olonafo wanafo oti minalo,
loto logimowe. Fa minenawamo ya ukade yo
lotenaiye, loti ya olonafo wanafo oti minalo.

10 Ido olonafo wanafo linate ya ka ma logim-
inae. Ena kawa ya namo weneloti minamaiye.
E’e, Wekola welaloti eti loto logimowe. Kolalo.
Wena makafo wanafo fulo eddmaneyo. 111do fulo
edagetoma, ya wanafo mindmageto minaneyo.
Ido e’e, lagaiyama, ya wanafote kofa sodoti
ekeleti minenawaiye. Ena we makafo ayaidana
oto olonafo ilifi fuldmaneyo.

12 Ido liliga ma ya ka logiminamo ya Wekola
aimola welakafo ka lidoti mindmaiye. E’e, Ouna
mino nedaito, kane kito kolomo ka ya logiminae.
Kolalo. Mono wenenate yauti we ma olonafo koli
kiki adami wena yakafo amote minenaliye, loto
koli umuto lenami, ya ilifi fuldmaneyo. 13 Ido
mono wena ma wanafo koli kiki ddami we yakafo
amote minenaliye, loto koli umuto lenami, ya fulo
edamaneyo.

14 Koli minafe? Koli kiki 4dami we ya olonafo
koli kikila yakafo olu felegaga o edaiye. Ido koli
kiki &dami wena ya wanafo mono wete koli kikila
yakafo olu felegaga o edaiye. Etito mindmami
neko, ya nomilipatige ya Goti omunalo mo adami
nomilipa ya minagi ne. Etiti minenagilafa, ido
oiya ya felegaga nomilipa ya minae.

15 Ido koli kiki 4dami we makafo olonafo mono
wena ilifi fulitenae, loto lenamife, ido koli kiki

4dami wena makafo wanafo mono we fulo ede-
nae, loto lenami, ya faifa unaiye, loti koito edalo.

Etito unami, ya mono kolami olonafofe, ido

wanafofe, yama nelalo minamaiye. E’e, Gotikafo
you amene mona ya meleti minenawae, loto lute
fiyaiye. 16 Wena, kamokafo wagafo ana olu faka
lageto ya koli kiki lenaife, ido ddenaife? loto
kolamane. Ido we, kamokafo ologafo ana olu
faka lageto ya koli kiki lenaife, ido adenaife? loto
kolamane.

Gotikafo monate lomami kanudo ya monolo
moninumo ka
17 Etito wenena muki ya Wekolakafo inanimo
monanina ido lononina iya mele gimami, aya
kanudo ya monimo wato Gotikafo luni fiyami, ya
aya kanudo ya monimo idalo. Kawa ya wenena
numudo-namado monolo mau wi-wi amo ya lo
mele gedowe. 18 Linate Goti ainala ukadigu
fukamo wenena luti fiyami, ya ainala kilili
fulitimalo. Ido ainala ukadigu fukdmamo we-
nena luti fiyami, ya ainala ukadigu ya fukdmalo.
19 Ainalaki minenubemo, ido mindmenune? Ya
kulawa minamaiye. E’e, Goti welalo golodo mi-
nonimo yakafoko kulawa iye.

20 Yamu ya linate muki ya oti meleti o minamo
monatina ido lonotina ya gimito luti fiyaido, ay-
alo ya minalo. 21 Linate ya wenena mate nela wi
gedato kouba-naba lononina olu gedamo wenena
luti fiyami, ya keina koldmalo. Ido efili gedato
unawamo kanu ma oloto piyagetoma ya uti, ay-

alo lono kula olalo. 22 Kouba-naba oti nelalo
minamo wenena ya Wekolakafo luni fiyami, ya

aimola efili gedami wenenala oti minae. Ido we-
nena faifa nelalo mindmamo ya Wekolakafo luni
fiyami, ya Kilisto kouba-naba oti nelalo minamo

wenenala oti minae. 23 Linate meinatina naba
fiyaima ne. Mikaleka wenena nelanigu dumalo.

24 Mono wenenane-motao, linate muki ya oti
meleti amo monatina ido lonotina gimito luti
fiyaido, ayalo ya Gotiki minalo.

Nomili kipa kanina
25 Ena kipa wena oldmamo, ido nomili we
dumamo yamu Wekola aimola welaloti olomo

ka adofa, ido Wekolakafo milumane kolaidoti
mono ka maneneu melaima nenako, loto ka ma
logimoneto ya metoliti minenawae, loto ya logim-

inae. Kolalo. 26 Kamena amaleka ka keina imo
oloto pi-pi imo yamu oti meleti amo monatina

melado ya ayalo minatoma ya lalo enagoliye, loto
kolowe. 27 Eti loto kolomo, ya linate olodiboki
ekeleti minamo we ya gilifi fulitenawamo kanu
moni wildmalo, loto logimowe. Ido linate olodibo
mindmami we ya wena ma moni wildmalo, loto
logimowe. 28 Eti loto kolofa, ido wena olunae,
lotoma, ya olunanimo yaki moda efe lenagoliye.
Ido we dumami nomili yakafo we unae, lotoma,
ya unami yaki moda efe lenagoliye. nModa
efe lenagolifa, ido yaidana enawamo wenena
ya ukani atuwaleka keina mona-mona oloto pi
giminami yamu eti &menawamo ya oto dito lalo
enagoliye, loto kolito lowe.

29 Ena mono wenenane-motao, ka ama lenamo
ya kolalo. Kamena lina nemo yamu oiya amaloti
ya wemomo oloniboki minamo we ya olonibo
mindmamo yaidana oti minalo. 30 Ido kufu-nema
0 minamo wenena ya kufu amamo yaidana oti
minalo. Ido seni-mulunigu lalo kolamo wenena
ya lalo koldmamo yaidana oti minalo. Ido neta

meina fiyamo wenena ya netawa olamenawamo
yaidana oti minalo. 31 Ido mikaleka neta-mata
oluti lononina olamo wenena ya olu kiki 4damo
yaidana oti minalo. Kawa eti lomo, ya mikaleka
ama monawa koto kolito 0-o0 minonimo ya moda
u fuli lenagolimo yamu lowe.

321do linate ya mikaleka fa neta ya oudiluti-kati
ika yaleka-waka o gedetenaiye, loto kolomo yamu

lowe. Wena oldmami wekafo Wekola netalamu
kolito ya Wekolakafo lalo neyenami mona mele-

nae, loto kolinagoliye. 33 Etito nefa, ido olonafoki
minami wekafo mikaleka netamu kolito ya olone-
fokafo lalo neyenami mona melenae, loto kolito,
34 ya lulakala lele melenagoliye. Ido we dumami
wenafe, ido nomili, ya ayaidana oto Wekola ne-
talamu Kkolito, ya ukana-ouna-lula-kala muki ya
umuto, felegaga wenenala minenae, loto koli-
nagoliye. Etito nefa, ido wanafoki minami wena
yakafo mikaleka netamu kolito, ya wanefokafo
lalo neyenami mona melenae, loto kolinagoliye.
35 Kawa eti lomo ya nela wi gedenae, loto ddowe.
E’e, olu lalo o gedenae, loto kolito, ya linate mona
lalo meleti, Wekoladoka luti-kati lawoko meleti
lonola olunawae, loto logimowe.

361do kipa makafo ko mele edamo nomili ya we
unami kamenala moda otainako, fa minenane,
loto loumunamo ya efe adaito, wena olunamo ya
mona lalo melenae, loto kolinami, ya we-wena
moda ekelenagilaiye. Ya lifima mona mindmaiye.
Moda efe loto nefa, 37 ido kipa makafo lula-
kalau ka auma wito kolami, ya mona ma ika

0 eddmenami, ka kolinami aumala mino edami
kipa ya nomiliwa wena olamoto, nomili kipa fa

minenaliye, loto lula-kala auma wito kolinami,
ya moda lalo enagoliye. 38 Etito makafo ko mele
edamo nomililawa wena olunami ya moda efe
lenagoliye. Ido makafo wena olamenami ya oto
dito lalo ona kula enagoliye.

Wena-kena kanina _ _ _
39 Ena wena ya wanafo faifa minenami kame-

nalo ya moda kafuwalo ekeleto minenaiye, loto
lo mele ledami ne. Ido wanafo folagetoma, ya
lo melami kawa nelalauti moda efilito, we malo
unae, loto kolinami, ya moda unaifa, ido faifa
welo amunaiye. Wekola lulau mino edami welo
yako unaiye. 40Ido faifa minenami ya moda oto
dito lalo kolimo dinagoliye, loto kolowe. Etilomo,
ya Goti Ouna mino nedaito lowe, loto kolowe.

8

Neta mamu koliti yokila ki umamo kobina ka

1Ena ama ya neta mamu koliti yokila ki umamo
kobina yamu ka ma lenae. Kolalo. Ka mona muki
ya moda koli minonimo ne, loto kolone. Ido kawa
monawa faifa kolonimo mona yakafo ukade-lute-
kate oluto idaifa, ido setemulude gimonimo mona
yakafo olu auma wi ledaiye. 2 We makafo ka
mona ma moda koli fuli lowe, loto kala kiyami,
ya kawa monawa faifa kolaifa, ido kulawa mino
eddmaiye. 3Ido makafo siya-muluna Goti umami,
ya Gotikafo moda eyefe liye.

4 Etito ya neta mamu koliti yokila ki umamo
kobinawa no-no enawamo mona yamu kolalo.
Neta yaidana-amaidana yamu koli umunawamo
ya neta kula ma minamaiye. F’e, Goti lawoko

yako kula minaiye, loto kolone. 5 Etito ya
kosinauka netafe, ido mikaleka neta yaidanaa-
maidana yamu gotite ne, loti, ido wekolate ne,

loti koli umunawamo neta mona-mona nemo
nefa, 6 ido lamodoka ya Metefo Goti lawoko

nemoma, ya amodokati neta-mata muki oloto
piyaito, ido lamo yaki amo lulau mino edone.
Ido Wekola lawoko Yesu Kilisto nemoma yakafo
neta-mata muki olu oloto piyaito, ido lamo yaki
amodokatiko omude kofawa minone, loto kolone.

7 Eti loto koloba, ido wenena liliga yate eti
loti kolife ddoti minae. Aya wenena yauti mate,
komu suki goti koli umamo wenena, ya kobinawa
nonimo ya netawamu koliti yokila ki umamo
kobina kula ne, loti koliti namo, ya aya mona
yamo luni-kani aumala kefoko nemo ya olu kopa
o0 gedaiye.

8 Eti loti kolafa, ido kobina yakafo Goti onobal-
alo mele leddamenagoliye. Ma anenumo ya oluto
lumuto koli lomdmenami ne. Ido ma nenumo ya
oluto dito koli lomamenami ne. 9 Etito nefa, ido

linate monawa kolife loti faifa no-no amo wenena
yate mono wenenatina liliga mono aumanina ke-

foko nemo ya uteba witenawae, loti koti moinalo.

10 Koli minafe? Kamo monawa_ kolife lanimo
we ya suki goti numunau ya kobina noto mi-
nenanimo, ya mono aumala kefoko nemo we
yakafo keyeto, ya namoki ma nenae, loto lula-
kala olu auma wito, netawamu koliti yokila ki
umamo kobina ma notenaiye, loto koldmabe?
11 Etito ya mono aumala kefoko nemo we, mono
wenenaka Kilistokafo amomu kolito folami we,
ya kaka kolanimo mona yakafo olu kopa o edane.

12 Yamu kolalo. Mono wenenatina olu nosdmami
0 gedeti, luni-kani aumala kefoko nemo olu kopa

0 gedamo, ya Kilisto yaki olu nosamami o edae.
13 Etito ya kobina makafo mono wenenane ma
olu uteba wi gedenami, ya namokafo mono wene-
nane olu uteba wi gedetenae, loto kefa-kobinawa
muki moda moi wito fa minoto fulunae.

9

Polokafo aposolo lonolalokati meina ma
olamami yamu lalo kolami ka

1 Ena namomu kolalo. Namo nelalo minofe?
E’e, mona ma melenae, loto kolito ya fa me-

lenamo ne. Ido aposolo we mindmomo nefe?
Moda minomo yae. Ido Wekolate Yesu ya namo
eyamomo nefe? Moda eyomoma ne. Ido Wekola
lulau mino edomo ya lonone kula oloto piyami
ya linate ya mindmafe? 2 Aiyo, wenena liliga
omunido ya aposolo ne, loti neyefe 4damo nefa,
ido linate ya moda efe loti neyamoma ne. Wekola
lulau mino edomo ya aposolo lonone ilawa liyami
kula ya linate ya minae.

3 Monane yamu ka lo yaleka-waka o nedamo
wenena ya olu itibito eti logimi-gimi omo, 4 Lamo
mono lonotelokati ya wete-netaki noki faifa
nenumo ya ka ma minenami nefe? 5Ido Sifasi
Pitale, aposolo liligatekaki, Wekola kunalaemo-
taki, muki ya olonige-mota, mono wenaipani
gilimiti mono lonodo u-u 0o minamo, ya lamo
ayaidana enumo ya ka ma minenami nefe? ¢Ido
muki ya kifana lono olamoti, mono lonoko oladoti
ya weni-neta no-no amo yaidana oto namote Ba-
nabasite yaki eti enalimo, ya lamodokako ka ma

minenami nefe? 7 We ma kimi lono olunami ya

aimola kifanalakafo wela-neta meina fito nenami
nefe? Ido ma ya lono kila olaito, ya kulawa oloto

piyageto olu dnenami nefe? Ido ma ya meme
kiyaba oto, ya amina nowala ma olu danenami

nefe? Fa nenawamoma ne.
8 Ido ama ya mikaleka wenena ka lenawamo

yaidana oto lofe? Ido lo melami ka ya ayaidana

oto adaife? 9 E’e, Mosese lufuwa wiyaigu ya lo

melami ka ma eti limo,

Bulumakau yakafo yuwa witi leya wito lilika wi
kedageto, ya welalo nela melamalo,

loto ka mono lufuwau (Lo 25:4) ya nemo ne. Ena

Gotikafo ka ya bulumakau yamuko kolito limo

nefe? 10Ido lalimomu ddami nefe? Ya lalimomu
limo ne. Lono kila oluti, ya emina amo yate ido

kobina doilamo yate nenune, loti kolitiko lonowa
olu-olu o minae. 11 Ido lamo ya linate ouni-
luni-kanigu ya Ouna netala kulawa olu kifonimo,
ya linatedokati ukade atuwa neta olu nenumo
ya keina ife? 12 Mono kiyabatina we liliga ya

linatedokati ukani atuwa neta olu no-no amo
yamaidana oto lamoki olu nonimo neko, ya efe

addagi nefe? Moda oto dito efe lenagolifa, ido
linatedokati ma olamone. F’e, Kilisto kala kuwa
lalo kanula olu itotenune, loto keina mona-mona
mofuto monimo unune, loto auma wito kolone.
13 Felegaga kuliyai numuna nabau ya lono
olamo wenena yate mono numuguti weni-neta
no-no amo, ido yokila kiyamo folomolo lono
olamo wenena yate neta kiyagu yauti ma olu no-
no amo, ya linate koldmafe? 14Ido ayaidana oti

kawa kuwa lalo lo oloto melenawamo wenena
ya kawa kuwa lonowa oladokati ya ukani atuwa

netanina olu oloto pi giminawae, loto Wekolakafo
lo melami ne. _ _ _
15 Eti loto lo melami nefa, ido yaidana netawa

ya namokafo ma olamomo ne. Ido oiya ya